
МИНИСТЕРСТВО ЗА ФИНАНСИИ 
3604. 

Врз основа на член 63 став 5 од Законот за Царин-
ската управа („Службен весник на Република Македо-
нија“ бр.46/04, 81/05, 107/07, 103/08, 64/09, 105/09, 
48/10, 158/10 и 53/11), министерот за финансии, донесе 
 

П Р А В И Л Н И К 
ЗА ВИСИНАТА НА НАДОМЕСТОКОТ ЗА ЗАКУП-
НИНА И НАЧИНОТ НА ОБЕЗБЕДУВАЊЕ НА СТАН 

ПОД ЗАКУП 
 

Член 1 
Со овој правилник се пропишува висината на надо-

местокот на закупнината за стан и начинот на обезбе-
дување на стан под закуп на царинскиот службеник. 

 
Член 2 

(1) Согласно критериумите за утврдување на виси-
ната на надоместокот за закупнината за стан во место-
то на работење од член 63 став 4 од Законот за Царин-
ската управа, висината на надоместокот за закупнина 
за стан за царински службеник кој во текот на работни-
от однос е прераспореден на работно место на подрач-
јето на царинарница Скопје и седиштето на  Царинска-
та управа, а кое е оддалечено над 100 километри од ме-
стото на живеење, изнесува одреден процент од утвр-
дениот највисок износ на закупнина и тоа за: 

  - самец..................................................................60%; 
  - семејно домаќинство од два члена..................70%; 
  - семејно домаќинство од  три члена.................80%; 
  - семејно домаќинство од четири члена............ 90%   и 
  -семејно домаќинство со повеќе од пет члена...100%. 
  (2) Надоместокот за закупнина на стан во местото 

на работење за царински службеник кој во текот на ра-
ботниот однос е прераспореден на работно место на 
подрачјето на царинарница Куманово, Штип, Битола 
или Гевгелија, а кое е оддалечено над 100 километри 
од местото на живеење, изнесува одреден процент од 
90% од  утврдениот највисок износ на закупнина и тоа 
за: 

 - самец...................................................................60%; 
 - семејно домаќинство од два члена...................70%; 
 - семејно домаќинство од  три члена..................80%; 
 - семејно домаќинство од четири члена........... 90%и 
 - семејно домаќинство со повеќе од пет члена....100%. 
 

Член 3 
(1) Царинскиот службеник кој има право на надо-

месток на закупнина за стан, лично го обезбедува ста-
нот во местото на прераспоредување согласно критери-
умите определени со Законот на Царинската управа и 
овој правилник. 

    (2) За обезбедениот стан под закуп, царинскиот 
службеник склучува договор за закуп,  кој се заверува 
кај нотар. 

 
Член 4 

(1) Заради обезбедување на стан под закуп царин-
скиот службеник до Царинската управа поднесува ба-
рање со следните документи: 

- изјава заверена од нотар дека тој и членовите на 
семејното домаќинство немаат стан  во местото во кое 
е прераспореден на работа; 

- договор за закуп на стан заверен кај нотар; 

- изјава на царинскиот службеник дали во местото 
на прераспоредување се сели заедно со членовите на 
семејното домаќинство заверена на нотар; 

- фотокопија од извод матичната книга на венчани-
те, не постар од шест месеци доколку царинскиот 
службеник се сели заедно со членовите на семејното 
домаќинство  и 

- фотокопија од извод на родените за деца, не по-
стар од шест месеци доколку царинскиот службеник се 
сели заедно со членовите на семејното домаќинство. 

(2) Како член на семејно домаќинство од став (1) на 
овој член се смета сопруг/сопруга и деца. 

 (3) Трошоците за заверка на документите од нотар 
од став  (1)  на овој член паѓаат на товар на Царинската 
управа врз основа на доставени докази за направени    
трошоци за заверка.   

 
Член 5 

На царинскиот службеник кој ги исполнува услови-
те за остварување на правото на надоместок на закуп-
нина за стан му се издава решение за утврдување на 
правото на надоместок за закупнина. 

 
Член 6 

Овој правилник влегува во сила осмиот ден од де-
нот на објавувањето во" Службен весник на Република 
Македонија". 

 
Бр.11-29716/6                 Министер за финансии, 

18 ноември  2011 година   м-р Зоран Ставрески, с.р. 
    Скопје  

___________ 
 

МИНИСТЕРСТВО 
ЗА ЗЕМЈОДЕЛСТВО, ШУМАРСТВО И 

ВОДОСТОПАНСТВО 
3605. 

Врз основа на член 69 алинеја 2 од Законот за 
здравјето на растенијата („Службен весник на Републи-
ка Македонија“ број 29/05, 81/08, 20/09, 57/10, 17/11 и 
148/11), министерот за земјоделство,шумарство и водо-
стопанство донесе  

 
Н А Р Е Д Б А 

ЗА СПРОВЕДУВАЊЕ НА МЕЃУНАРОДНИОТ 
СТАНДАРД ЗА ПОИМНИК НА ФИТОСАНИТАРНИ  

ТЕРМИНИ  БР.5 
 

Член 1 
Со оваа наредба се пропишува начинот на спрове-

дување на меѓународниот стандард за поимник на фи-
тосанитарни термини бр.5. 

 
Член 2 

Во постапката за толкување на фитосанитарни тер-
мини може да се примени меѓународниот стандард за 
поимник на фитосанитарни термини бр.5, кој е даден 
во Прилогот и е составен дел на оваа наредба. 

 
Член 3 

Оваа наредба влегува во сила со денот на објавува-
њето во „Службен весник на Република Македонија“.  

 
    Бр. 17-638/4             Министер за земјоделство, 
ноември 2011 година       шумарство и водостопанство, 

   Скопје                 Љупчо Димовски, с.р. 

3606. 

Врз основа на член 30 став 2 од Законот за тутун и тутунски производи („Службен весник на Република Македо-
нија” бр.24/06, 88/08, 31/10, 36/11 и 53/11), министерот за земјоделство, шумарство и водостопанство донесе 

 
П Р А В И Л Н И К 

ЗА НАЧИНОТ НА ВОДЕЊЕТО, ДОСТАВУВАЊЕТО НА ЕВИДЕНЦИЈАТА И ФОРМАТА И СОДРЖИ-
НАТА НА ОБРАЗЕЦОТ НА ЕВИДЕНЦИЈАТА ЗА ОТКУПЕНИТЕ И ОБРАБОТЕНИТЕ КОЛИЧИНИ 

НА ТУТУН 
 

Член 1 
Со овој правилник се пропишува начинот на водењето, доставувањето на евиденцијата и формата и содр-

жината на образецот на евиденцијата за откупените и обработените количини на тутун.  
 

Член 2 
Евиденцијата за откупените и обработените количини на тутун се води во пишана и електронска форма.  

Член 3 
Доставувањето на евиденцијата за откупените количини на тутун се врши еднаш неделно, за откупените 

количини во претходната недела.  
Евиденцијата од став 1 на овој член се доставува до Министерството за земјоделство, шумарство и водо-

стопанство-Државниот инспекторат за земјоделство по пошта и по електронски пат.  
Доставувањето на евиденцијата за обработените количини на тутун се врши еднаш месечно, за обработе-

ните количини во претходниот месец.  
Евиденцијата од став 3 на овој член се доставува до Министерството за земјоделство, шумарство и водо-

стопанство-Државниот инспекторат за земјоделство по пошта и по електронски пат.   
Член 4 

Формата и содржината на образецот на евиденцијата за извршен откуп на тутун е дадена во Прилог 1 и е 
составен дел на овој правилник. 

 
Член 5 

Формата и содржината на образецот на евиденцијата за обработениот тутун е дадена во Прилог 2 и е со-
ставен дел на овој правилник.  

Член 6 
Со денот на влегувањето во сила на овој правилник престанува да важи Упатството за начинот на прија-

вувањето, формата и содржината на образецот на пријавата за договореното производство на тутун и за на-
чинот на водење на евиденцијата и формата и содржината на образецот на евиденцијата за откупеното и 
обработеното количество на тутун („Службен весник на Република Македонија” бр.10/07).  

 
Член 7 

Овој правилник влегува во сила наредниот ден од денот на објавувањето во „Службен весник на Репуб-
лика Македонија”. 

 
Бр.08-10044/4      

3 ноември 2011 година                                                             Министер, 
   Скопје                                                   Љупчо Димовски, с.р. 
 



29 ноември 2011 СЛУЖБЕН ВЕСНИК НА РЕПУБЛИКА МАКЕДОНИЈА Бр. 165 - Стр. 43 

 



Стр. 44 - Бр. 165 СЛУЖБЕН ВЕСНИК НА РЕПУБЛИКА МАКЕДОНИЈА 29 ноември 2011 
 

 

___________________________
3607. 

Врз основа на член 26 став 2 и став 5 од Законот за тутун и тутунски производи („Службен весник на Ре-
публика Македонија” бр.24/06, 88/08, 31/10, 36/11 и 53/11), министерот за земјоделство, шумарство и водо-
стопанство донесе 

 
П Р А В И Л Н И К 

ЗА ИЗМЕНУВАЊЕ НА ПРАВИЛНИКОТ ЗА ФОРМАТА И СОДРЖИНАТА НА ЛИЦЕНЦАТА ЗА 
ПРОЦЕНА НА ТУТУН И НАЧИНОТ И ПРОГРАМАТА ЗА ПОЛАГАЊЕ НА ИСПИТ ЗА ДОБИВАЊЕ 

НА ЛИЦЕНЦА ЗА ПРОЦЕНА НА ТУТУНОТ 
 

Член 1 
Во Правилникот за формата и содржината на лиценцата за процена на тутун и начинот и програмата за 

полагање на испит за добивање на лиценца за процена на тутунот („Службен весник на Република Македони-
ја” бр.21/07) Прилозите  1 и 2 се заменуваат со нови Прилози кои се составен дел на овој правилник.  

 
Член 2 

Овој правилник влегува во сила наредниот ден од денот на објавувањето во „Службен весник на Републи-
ка Македонија”. 

 
Бр.08-10044/5           

 3 ноември 2011 година                                                   Министер, 
   Скопје                                                    Љупчо Димовски, с.р. 

3608. 
Врз основа на член 7 став 4 од Законот за тутун и тутунски производи (“Службен весник на Република 

Македонија” бр.24/06, 88/08, 31/10, 36/11 и 53/11), министерот за земјоделство, шумарство и водостопанство 
донесе 

 
П Р А В И Л Н И К 

ЗА ФОРМАТА И СОДРЖИНАТА НА ЕВИДЕНТНИОТ ЛИСТ ЗА ПРИЈАВЕНО ПРОИЗВОДСТВО НА 
ТУТУН, НАЧИНОТ НА ПРИЈАВУВАЊЕТО, ПОТРЕБНАТА ДОКУМЕНТАЦИЈА,  КАКО  И  НАЧИНОТ 

НА ИЗДАВАЊЕ НА ЕВИДЕНТНИОТ ЛИСТ 
 

Член 1 
Со овој правилник се пропишува формата и содржината на евидентниот лист за пријавено производство 

на тутун, начинот на пријавувањето, потребната документација, како и начинот на издавање на евидентниот 
лист. 

 
Член 2 

Формата и содржината на евидентниот лист за пријавено производство на тутун е дадена во Прилог кој е 
составен дел на овој правилник. 

Евидентниот лист е отпечатен во А4 формат на лајмована индигирана хартија.    
 

Член 3 
Производителот на тутун го пријавува производството на тутун од тековната производна реколта во еви-

дентниот лист од членот 2 на овој правилник. 
Евидентниот лист се пополнува во два примерока, од кои еден примерок останува во подрачната единица 

на Министерството за земјоделство, шумарство и водостопанство, а еден примерок задржува производителот 
на тутун.  

 
Член 4 

Производителот на тутун во прилог на евидентниот лист од членот 2 на овој правилник ги доставува след-
ните потребни документи: 

-лична карта (за физичко лице) или  
-документ за тековна состојба издаден од Централен Регистар на Република Македонија, за вршење деј-

ност производство на тутун (за правно лице) и  
-поседовен лист или имотен лист или договор за закуп ако тутунот не го произведува на сопствена парце-

ла. 
 

Член 5 
 Подрачната единица на Министерството за земјоделство, шумарство и водостопанство на производите-

лот на тутун му издава еден примерок од заверениот евидентен лист за пријавено производство, за што води 
компјутерска евиденција. 

 
Член 6 

Со денот на влегувањето во сила на овој правилник престанува да важи Правилникот за образецот, содр-
жината и начинот на издавање на картонот за производство на тутун („Службен весник на Република Маке-
донија“ бр.10/07). 

  
Член 7 

Овој правилник влегува во сила наредниот ден од денот на објавувањето во “Службен весник на Републи-
ка Македонија”. 

 
Бр.08-10044/6    

 3 ноември 2011 година                                                                 Министер, 
        Скопје                                                   Љупчо Димовски, с.р. 

МИНИСТЕРСТВО 
ЗА ИНФОРМАТИЧКО ОПШТЕСТВО И 

АДМИНИСТРАЦИЈА 
3609. 

Врз основа на член 17 став 3 од Законот за инспек-
циски надзор („Службен весник на Република Македо-
нија “ број  50/2010 162/10 и 157/2011), министерот за 
информатичко општество и администрација донесе  

 
П Р А В И Л Н И К 

ЗА ФОРМАТА, СОДРЖИНАТА И НАЧИНОТ НА 
ВОДЕЊЕ НА  ИНСПЕКЦИСКА ЕВИДЕНЦИЈА,  
КАКО И СОДРЖИНАТА НА ИЗВЕШТАИТЕ ОД 

ИНСПЕКЦИСКАТА СТАТИСТИКА 
 

Член  1 
Со овој правилник се пропишува формата, содржи-

ната и  начинот на водење на инспекциската евиденци-
ја, како и содржината на извештаите од инспекциската 
статистика. 

 
Член  2 

Уписниците за предметите од првостепената и вто-
ростепената инспекциска постапка се водат на Образец 
на Уписникот за предметите од првостепената инспек-
циска постапка (Ип1) , односно на  Образец на Уписни-
кот за предметите од второстепената инспекциска по-
стапка (Ип2)    во електронска форма или во пишана 
форма на отпечатен образец во бела хартија. 

 
Член  3 

Образецот на Уписникот за предметите од првосте-
пената инспекциска постапка (Ип1) содржи: реден 
број; известување за вршење на надзор; дата на врше-
ње на надзор, а во подколоните на оваа колона се наве-
дува датумот на редовниот, вонредниот или контрол-
ниот надзор; записник (број и датум); посебни дејстви-
ја на инспекциската постапка, а во подколоните на оваа 
колона се наведува датум на записникот за земање на 
примерок, датум на доставата на примерокот за анали-
за, датум на известувањето за резултатите од анализа-
та, датум на заклучокот за износот на трошоците, да-
тум на барањето за супер анализа, трошоци од анализа-
та, датум на потврдата за одземени предмети; заклучок 
за запирање на постапката (датум и број);  број и датум 
на донесено решение; постапка за едукација; изречена 
мерка привремена забрана за вршење на дејност; заклу-

чок за дозвола за извршување (датум); датум на подне-
сување на жалба;  постапување по жалба на првостепе-
ниот орган, а во подколоните на оваа колона се наведу-
ва дали жалбата е недопуштена, ненавремена, изјавена 
од неовластено лице, првостепеното решение е замене-
то или подносителот се откажал од жалбата; датум на 
доставување на жалбата до второстепениот орган; од-
лука на второстепениот орган по жалбата (број и да-
тум), а во подколоните на оваа колона се наведува дали 
жалбата е уважена, одбиена, отфрлена, мериторно ре-
шена или запрена постапка; заведен управен спор, а во 
подколоните се наведува број и датум на тужбата, ба-
рани списи од второстепениот орган, доставени списи; 
одлука на Управниот суд по тужбата, а во подколоните 
на оваа колона се наведува дали тужбата е уважена, од-
биена, отфрлена или запрена постапка; мандатна казна; 
записник за порамнување со платен налог; записник за 
посредување; барање за поведување на прекршочна по-
стапка; барање за покренување на дисциплинска по-
стапка; барање за покренување на кривична постапка; 
одлука на органот што одлучувал по прекршокот; орга-
низациона единица; разведување, а во подколоните на 
оваа колона се наведува датум и ознака; и забелешка. 

 
Член   4 

Образецот на Уписникот за предметите од второ-
степената инспекциска постапка (Ип2)   содржи : реден 
број; датум на прием на жалба; подносител на жалба; 
орган против кој е поднесена жалбата; број и датум на 
одлуката против која е поднесена жалбата; одлука на 
второстепениот орган по жалба(број и датум), а во по-
тколоните на оваа колона се наведува дали жалбата е 
уважена, одбиена, отфрлена, мериторно решена или е 
запрена постапката; донесена одлука по жалба, а во по-
тколоните на оваа колона се наведува дали е решена во 
законски рок или по истекот на законскиот рок ; заве-
ден управен спор , а во потколоните на оваа колона се 
наведува број и датум на тужбата, барани списи од вто-
ростепен орган, барани списи од првостепен орган, до-
ставени списи; одлука на управен суд по тужбата(број 
и датум), а во потколоните на оваа колона се наведува 
дали тужбата е уважена , одбиена, отфрлена, меритор-
но решена или запрена постапка; одлука по пресуда на 
управниот суд (датум), а во потколоните на оваа коло-
на се наведува дали одлуката е донесена во законски 
рок или по истекот на законскиот рок; организациона 
единица; разведување, а во потколоните на оваа колона 
се наведува датум и ознака; и забелешка. 

Член 5 
Предметите од инспекциската постапка, кои се за-

ведуваат во уписниците од членовите 4 и 5 од овој пра-
вилник (Образец Ип1 и Образец Ип2), не се заведуваат 
во деловодник, додека во однос на заведувањето на 
предметите од инспекциската постапка во другите по-
мошни книги (регистар, доставна книга, попис на акти 
и друго) се применуваат прописите за канцелариско ра-
ботење. 

                                                                 
Член  6 

Во извештаите за инспекциската статистика покрај 
текстуалниот дел во кој се наведуваат податоци за по-
стапувањето по предметите во инспекциската постапка 
го прикажуваат и движењето на предметите во прво-
степената и второстепената инспекциска постапка. 

 
Член  7 

Образец на Извештајот за податоците кои што се 
однесуваат на инспекциската статистика за предметите 
од првостепената инспекциска постапка (Образец 
Изип1),  кој  е составен дел на овој правилник  ги содр-
жи следните податоци: 

1) извршени инспекциски надзори, со под рубрики 
за бројот на: редовни, вонредни, контролни надзори и 
вкупно извршени надзори;  

2) Донесени акти од инспекциските надзори со под 
рубрики за: број на записници, број на заклучоци за 
прекин на постапката; број на донесени решенија, број 
на постапки за едукација, број на изречени мерки- при-
времена  забрана а вршење на дејност, број на донесе-
ни заклучоци за дозвола на извршување, број на извр-
шени решенија; 

3) Изречени мерки со под рубрики за бројот на 
изречени мерки забрана за вршење на дејност и број на 
изречени мерки привремено одземање на предмети и 
списи; 

4) Број на мандатни казни; 
5) Број на поднесени жалби; 
6) Постапување на првостепениот орган по жалба, а 

во под рубриките се наведува бројот на  жалбите што 
се недопуштени, ненавремени, поднесени од неовла-
стено лице,број на донесени нови решенија, број на 
заклучоци за откажување од жалбата; 

7) одлука на второстепениот орган по жалба, а во 
подколоните се наведува бројот на жалбите што се ува-
жени, одбиени, отфрлени, број на заклучоци за запира-
ње на постапката и број на мериторно решени; 

8) Број на заведени управни спорови; 

9) одлука на управниот суд по тужба, со под рубри-
ки за: бројот на уважени, одбиени, отфрлени, меритор-
но одлучени тужби и бројот на тужби по кои е запрена 
постапката:  

10) број на записници за порамнување со платен на-
лог; 

11) број на записници за посредување; 
12) број на барања за поведување прекршочна по-

стапка; 
13) број на барања за покренување на дисциплинска  

постапка;  
14) број на барања за покренување на кривична по-

стапка;  
15) забелешка. 
 

Член  8 
 Образецот на Извештајот за податоците кои што се 

однесуваат на инспекциската статистика за предметите 
од второстепена инспекциска постапка (Обрзец 
Изип2), кој е составен дел на овој правилник   ги содр-
жи следните податоци: 

1) број на поднесени жалби; 
2) број на решени жалби, со под рубрики : колку 

жалби се решени во законскиот рок , а колку по исте-
кот на законскиот рок; 

3) начин на решавање на жалбите со пополнување 
на под рубриките за бројот на уважени, одбиени, отфр-
лени, мериторно решени или запрени постапки; 

4) Број на нерешени жалби со пополнување на под 
рубриките за бројот на нерешени жалби за кои рокот за 
решавање истекол, и бројот на жалби за кои рокот за 
решавање тече; 

5) број на предмети по кој е заведен управен спор; 
6) одлука на Управен суд по тужба со пополнување 

на под рубриките за бројот на уважени, одбиени, отфр-
лени, мериторно одлучени тужби и број на тужби по 
кои е запрена постапката;  

7) број на изречени времени мерки; 
8) забелешка.  
 

Член  9 
Овој правилник влегува во сила наредниот ден од 

денот на објавувањето во "Службен весник на Репуб-
лика Македонија".  

 
Бр.18-4306/1                   Министер за информатичко    

22 ноември 2011 година   општество и администрација,                          
   Скопје                             м-р Иво Ивановски, с.р.   

3610. 
Врз основа на член 19 став (6) од Законот за инс-

пекциски надзор („Службен весник на Република Ма-
кедонија“ бр. 50/10, 162/2010 и 157/2011), министерот 
за информатичко општество и администрација донесе 

 
П Р А В И Л Н И К 

ЗА НАЧИНОТ НА ПОЛАГАЊЕ НА СТРУЧЕН 
ИСПИТ ЗА ИНСПЕКТОР 

 
Член 1 

Со овој правилник се пропишува начинот на пола-
гање на стручен испит за инспектор (во понатамошни-
от текст: стручен испит). 

 
Член 2 

Денот, месецот и часот на одржување на испитот се 
објавува во „Службен весник на Република Македони-
ја“ и во едно дневно гласило на македонски јазик и ед-
но дневно гласило на јазик кој го зборуваат најмалку 
20% од граѓаните.  

 
Член 3 

(1) Стручниот испит се спроведува два пати во  те-
кот на една календарска година и тоа во месеците 
април и октомври. 

(2) Пријавата за полагање на стручен испит за инс-
пектор се поднесува до органот на државната управа 
надлежен за работите од областа на управата. 

(3) Кон пријавата за полагање се приложува доку-
мент за лична идентификација,  доказ за завршено ви-
соко образование, доказ за работно искуство во соод-
ветната област. 

 
Член 4 

(1)  Пред почетокот на писмениот дел од стручниот 
испит се утврдува идентитетот на кандидатите што ќе 
полагаат.  

(2)  На  писмениот  дел  од  испитот  можат  да  
присуствуваат  само  претседателот, членовите и секре-
тарот на Комисијата и кандидатите што полагаат.    

 
Член 5 

(1) Писмениот дел од стручниот испит претставува 
тест составен од прашања, со избор на еден од повеќе 
понудени одговори.  

(2) Кандидатот кој во определеното време не го 
изработил тестот го предава на Комисијата во состојба 
во која го изработил.  

(3) Времетраењето за полагање на писмениот дел 
на стручниот испит изнесува 90 минути.  

(4) Писмениот дел на стручниот испит се смета за 
положен, доколку кандидатот освои минимум 70% од 
максималниот број на бодови.  

 
Член 6 

(1) Пред да се премине на усниот дел од стручниот 
испит, членовите на Комисијата ги прегледуваат пис-
мените задачи и ги оценуваат со оценка "положил" или 
"не положил".  

(2) Писмениот дел од стручниот испит е елимина-
торен.  

(3) Кандидатот кој на писмената задача е оценет со 
"не положил" не може да го полага усниот дел од 
стручниот испит.  

 
Член 7 

(1) Усниот дел од стручниот испит се полага нај-
доцна пет дена од денот на одржување на писмениот 
испит.  

(2) Испитувањето на кандидатот може да трае најм-
ногу 45 минути.  

(3) На  усниот  дел  од  испитот  можат  да  присус-
твуваат  само  претседателот, членовите и секретарот 
на Комисијата и кандидатите што полагаат.   

(4)  Ако  некое  од  присутните  лица  на  стручниот 
испит го нарушува  редот  и дисциплината, тоа може да 
биде и отстрането.  

 
Член 8 

(1) Усниот дел од стручниот испит се состои од од-
говарање на поставени прашања од Програмата за по-
лагање на стручен испит. 

(2) Кандидатот кој по втор пат не го положи усниот 
дел од стручниот испит има право да го полага струч-
ниот испит целосно во наредната сесија. 

 
Член 9 

(1) Кандидатот кој нема да дојде во определениот 
ден да го полага испитот или ќе дојде а од оправдани 
причини нема да го полага, се смета дека стручниот ис-
пит не го полагал.  

(2) Кандидатот кој го започнал полагањето на 
стручниот испит, ја примил писмена задача или праша-
ња од усниот дел од стручниот испит и без оправдани 
причини се откаже, се смета дека стручниот испит не 
го положил.  

Член 10 
(1) Полагањето на започнатиот стручен испит може 

да се одложи од оправдани причини (болест, несреќа, 
смртен случај или др.) поради кои е спречен да го про-
должи полагањето на стручниот испит.  

(2) Молбата за продолжување на одложениот стру-
чен испит се поднесува најдоцна до осум дена од денот 
кога кандидатот требало да полага.  

(3) Со истекот на 60 дена од кога е прекинат струч-
ниот испит, испитот не може да се продолжи.  

(4) За продолжување на стручниот испит одлучува 
Комисијата со решение.  

(5) Приговор  против  решението на Испитната ко-
мисија со кое  се одбива молбата за продолжување на 
стручниот испит се поднесува до  министерот за ин-
форматичко општество и администрација.  

(6) По одобреното продолжување на стручниот ис-
пит, кандидатот не го полага оној дел од испитот што 
го полагал до одлагањето.  

 
Член 11 

Кандидатот кој не го положил стручниот испит, мо-
же повторно целосно да го полага по истекот на шест 
месеци од денот на последното полагање.  

 
Член 12 

(1) За време на стручниот испит секретарот на Ко-
мисијата води записник за секој кандидат поодделно и 
тоа посебен записник за писмениот и посебен за усни-
от дел од стручниот испит .  

(2) Во записникот се внесува: датумот и местото на 
полагање, личните податоци на кандидатот, составот 
на Испитната комисија, времето на започнување и за-
вршување на стручниот испит, испитните прашања и 
оценката за стручниот испит.  

(3) Кон записникот се приложува и писмената зада-
ча на кандидатот.  

(4) Записникот го потпишуваат претседателот, чле-
новите и секретарот на Комисијата.  

 
Член 13 

По  завршување  на  стручниот  испит,  претседате-
лот  на  Комисијата  веднаш  им  го соопштува резулта-
тот од испитот на кандидатите, а ако тоа не е можно 
најдоцна до три дена од денот на завршување на струч-
ниот испит.  

 
Член 14 

Овој правилник влегува во сила наредниот ден од 
денот на објавувањето во "Службен весник на Репуб-
лика Македонија".  

 
Бр.18-4307/1                   Министер за информатичко    

22 ноември 2011 година   општество и администрација,                          
   Скопје                             м-р Иво Ивановски, с.р.   

3611. 

Врз основа на член 20 став (6) од Законот за инспекциски надзор („Службен весник на Република Македо-

нија“ бр. 50/2010, 162/2010 и 157/2011), министерот за информатичко општество и администрација донесе 

 

П Р А В И Л Н И К 

ЗА ФОРМАТА, СОДРЖИНАТА И ОБРАЗЕЦОТ НА УВЕРЕНИЕТО ЗА ПОЛОЖЕН СТРУЧЕН  ИСПИТ, 

ОДНОСНО ЗА  ПОЛОЖЕН  ИСПИТ ЗА  ПРОВЕРКА НА ЗНАЕЊЕТО ЗА ИНСПЕКТОР 

 

Член 1 

Со овој правилник се пропишува формата, содржината и образецот на уверението за положен стручен ис-

пит за инспектор, односно за положен испит за проверка на знаењето за инспектор. 

 

Член 2 

Уверението за положен стручен испит, односно за положен испит за проверка на знаењето за инспектор е 

дадено на образец на бела хартија во А-4 формат. 

 

Член 3 

Образецот на уверението од членот 2 од овој правилник содржи: Грб на Република Македонија и текстот:  

„Република Македонија, назив на органот надлежен за издавање на уверението“, законскиот основ за издава-

ње на уверението, назив на уверението за положен стручен испит за инспектор, односно положен испит за 

проверка на знаењето за инспектор, име и презиме на лицето на кое му се издава уверението, единствениот 

матичен број на граѓанинот, датум и место на раѓање, општина, држава, датум кога е положен стручниот ис-

пит за инспектор, односно испитот за проверка на знаењето за инспектор, со какво уверение се стекнува име-

нуваниот/та, и констатација дека уверението е ослободено од плаќање административни такси, број и датум 

на издавање, место за потпис на министерот и печат. 

Образецот на уверението од став 1 на овој член е даден во Прилог и е составен дел  на овој правилник. 

 

Член 4 

Овој правилник влегува во сила наредниот ден од денот на објавувањето во „Службен весник на Републи-

ка Македонија“. 

 

Бр.18-4308/1                                              Министер за информатичко    

22 ноември 2011 година                           општество  и администрација,    

        Скопје                                                                                                                        м-р Иво Ивановски, с.р.   

3612. 
Врз основа на член 21 став (3) од Законот за инс-

пекциски надзор („Службен весник на Република Ма-
кедонија“ бр. 50/10,162/10 и 157/2011), министерот за 
информатичко општество и администрација донесе 

 
П Р А В И Л Н И К 

ЗА  НАЧИНОТ НА ПОЛАГАЊЕ НА ИСПИТ 
ЗА ПРОВЕРКА НА ЗНАЕЊЕ ЗА ИНСПЕКТОР 
 

Член 1 
Со овој правилник се пропишува начинот на пола-

гање на  испит за проверка на знаење за инспектор. 
 

Член 2 
Испитот за проверка на знаењето на инспектор (во 

натамошниот текст: испитот) се состои од писмен и 
устен дел и се полага според Програма за полагање на 
испит за проверка на знаењето за инспектор во која се 
содржани прописи и литература.  

 
Член 3 

Денот, месецот и часот на одржување на испитот се 
објавува на огласна табла на министерството  за ин-
форматичко општество и администрација, за што инс-
пекторот ќе биде писмено известен.  

 
Член 4 

Испит се спроведува два пати во текот на една ка-
лендарска година и тоа во месеците април и октомври. 

Пријавата за полагање на испитот се поднесува до 
министерството за информатичко општество и админи-
страција. 

 
Член 5 

Пред почетокот на писмениот дел од испитот се 
утврдува идентитетот на кандидатите што ќе полагаат.  

На  писмениот  дел  од  испитот  присуствуваат: 
претседателот, членовите и секретарот на Комисијата 
за полагање на стручен испит и проверка на знаењето 
на инспектор (во натамошниот  текст: Комисијата) и 
кандидатите што го полагаат испитот.   

 Ако  некое  од  присутните  лица  на  испитот  го  
нарушува  редот  и дисциплината, тоа може да биде от-
странето.  

 
Член 6 

Писмениот дел од испитот претставува  тест соста-
вен од прашања, со избор на еден од повеќе понудени 
одговори.  

Времетраењето за полагање на писмениот дел од 
испитот изнесува 90 минути.  

Писмениот дел од испитот се смета за положен, до-
колку кандидатот освои минимум 70% од максимални-
от број на бодови.  

 
Член 7 

Пред да се премине на усниот дел од испитот, чле-
новите на Комисијата го прегледуваат писменитот тест 
и го оценуваат со оценка "положил" или "не положил".  

Кандидатот кој на писмениот тест е оценет со "не 
положил" не може да го полага усниот дел од испитот.  

 
Член 8 

Усниот дел од испитот се полага по правило наред-
ниот ден, а најдоцна пет дена од денот на одржување 
на писмениот испит.  

Испитувањето на кандидатот може да  трае најмно-
гу 45 минути.  

На  усниот  дел  од  испитот  присуствуваат  претсе-
дателот, членовите и секретарот на Комисијата и кан-
дидатите што го полагаат испитот.   

 
Член 9 

Усниот дел од испитот се состои од одговарање на 
поставени прашања од Програмата за полагање на ис-
пит за проверка на знаењето за инспектор. 

Кандидатот кој на усниот дел од испитот не одгово-
рил на  две од поставените  три прашања се смета дека 
не го положил усниот дел од испитот. 

  
Член 10 

Кандидатот кој нема да дојде во определениот ден 
да го полага испитот или ќе дојде а од оправдани при-
чини нема да го полага, се смета дека  испитот не го 
полагал.  

Кандидатот кој го започнал полагањето на испитот, 
го примил писмениот тест или прашања од усниот дел 
од испитот и без оправдани причини се откажал од по-
натамошно полагање на испитот, се смета дека испитот 
не го положил.  

 
Член 11 

Полагањето на започнатиот испит може да се одло-
жи од оправдани причини (болест, несреќа, смртен слу-
чај или др.) поради кои кандидатот е спречен да го про-
должи полагањето на испитот.  

Молбата за продолжување на одложениот испит се 
поднесува до Комисијата најдоцна до осум дена од де-
нот кога кандидатот требало да полага.  

Со истекот на 60 дена од кога е прекинат испитот, 
истиот не може да се продолжи.  

По одобреното продолжување на испитот, кандида-
тот не го полага оној дел од испитот што го полагал до 
одлагањето.  

Член 12 
За време на испитот секретарот на Комисијата води 

записник за секој кандидат поодделно и тоа посебен за-
писник за писмениот и посебен за усниот дел од испи-
тот.  

Во записникот се внесува: датумот и местото на по-
лагање на испитот, личните податоци на кандидатот, 
составот на Комисијата, времето на започнување и за-
вршување на испитот, испитните прашања и оценката 
за испитот.  

Кон записникот се приложува и писмениот тест на 
кандидатот.  

Записникот го потпишуваат претседателот, члено-
вите и секретарот на Комисијата.  

 
Член 13 

Уверението за положен испит се издава најдоцна до 
30 дена од денот на полагање на испитот.  

 
Член 14 

Овој правилник влегува во сила наредниот ден од 
денот на објавувањето во "Службен весник на Репуб-
лика Македонија".  
 

Бр.18-4309/1                   Министер за информатичко    
22 ноември 2011 година   општество и администрација,                           

   Скопје                             м-р Иво Ивановски, с.р.   
__________ 

3613. 
Врз основа на член 37 став (9) од Законот за инс-

пекциски надзор („Службен весник на Република Ма-
кедонија“ бр. 50/10, 162/10 и 157/2011), министерот за 
информатичко општество и администрација донесе 

 
П Р А В И Л Н И К 

ЗА ФОРМАТА И ЗАДОЛЖИТЕЛНИТЕ ЕЛЕМЕНТИ 
НА ЗАПИСНИК ОД ИЗВРШЕН ИНСПЕКЦИСКИ 

НАДЗОР 
 

Член 1 
Со овој правилник се пропишува формата и задол-

жителните елементи на записникот од извршен инспек-
циски надзор.  

Член 2 
Записникот од извршен инспекциски надзор се из-

готвува на Образец и ги содржи следните елементи: 
- назив и седиште на органот кој го врши надзорот; 
- податоци за субјектот на надзорот (даночен број, 

ЕМБС, жиро с-ка, депонент и тел./факс); 
-број и датум на записникот; 
- назив „Записник од извршен инспекциски над-

зор“; 
- основ од материјалниот закон врз основа на кој се 

врши инспекцискиот надзор;  
- местото, денот и часот кога е извршен надзорот;  
- предметот на надзорот;  
- присутни лица при вршењето на надзорот (име и 

презиме на инспекторот односно службеното лице ов-
ластено за вршење на надзорот, странките и нивните 
застапници - полномошници); 

- наод  на  утврдената  фактичка  состојба  при инс-
пекцискиот надзор и  евентуално изречените мерки, 
доколку со материјалниот закон не е уредено донесува-
ње решение; 

- забелешка на лицата што учествуваат во вршење 
на дејствијата по читање на записникот; 

- потпис на присутните лица и на инспекторот – ов-
ластеното лице и 

- место за печат.  
Образецот на записникот од  став 1 на овој член е 

даден во прилог и е составен дел на овој правилник. 
  

Член 3 
Записникот од извршен инспекциски надзор треба 

да биде составен читливо, јасно и разбирливо.  
 

Член 4 
Записникот од извршен инспекциски надзор го пот-

пишува инспекторот и овластеното присутно лице од 
субјектот на надзорот.  

 
Член 5 

Овој правилник влегува во сила наредниот ден од 
денот на објавувањето во "Службен весник на Репуб-
лика Македонија".  

 
Бр.18-4310/1                   Министер за информатичко    

22 ноември 2011 година   општество и администрација,                          
   Скопје                             м-р Иво Ивановски, с.р.   

3614. 
Врз основа на член 40 став (2) од Законот за инс-

пекциски надзор („Службен весник на Република Ма-
кедонија“ бр. 50/10,162/10 и 157/2011), министерот за 
информатичко општество и администрација донесе : 

 
П Р А В И Л Н И К 

ЗА ФОРМАТА И  ЗАДОЛЖИТЕЛНИТЕ  ЕЛЕМЕНТИ  
НА РЕШЕНИЕ И ЗАКЛУЧОК НА ИНСПЕКТОР 
 

Член 1 
Со овој правилник се пропишува формата и задол-

жителните елементи на решение и заклучок на инспе-
ктор.  

 
Член 2 

Решението и заклучокот на инспекторот ce донесу-
ваат во писмена форма на Образец и ги содржат след-
ните елементи: увод, диспозитив (изрека), образложе-
ние, упатство за правно средство, назив на органот со 
бројот и датумот, потпис и печат на органот кој ги до-
нел.   

Решението и заклучокот ce доставуваат на субје-
ктот на надзорот во оригинал или во заверен препис.  

 
Член 3 

Уводот на решението содржи: назив на органот што 
го донесува решението, основ за донесување од мате-
ријалниот закон, име на субјектот на надзорот и на неј-
зиниот законски застапник или полномошник ако го 
има, кратко означување на предметот на надзорот и 
број и датум на записникот од извршениот инспекци-
ски надзор.  

Ако решението е донесено од страна на два или по-
веќе инспекциски органи,односно служби, тоа треба да 
ce наведе во уводот на решението.  

 
Член 4 

Диспозитивот на решението содржи задолжување 
на функционерот - одговорното лице на субјектот на 
надзорот во определен рок да ги отстрани утврдените 
недостатоци во записникот  од извршениот инспекци-
ски надзор.  

Диспозитивот треба да биде краток, јасен и опреде-
лен, a кога е потребно може да ce подели и на повеќе 
точки.  

Co диспозитивот може да ce реши и за трошоците 
на постапката, ако ги имало, определувајќи го нивниот 
износ, кој треба да ги плати, на кого и во кој период.  

Ако во диспозитивот не ce решава за трошоците ce 
наведува дека за нив ќе ce донесе посебен заклучок.  

Кога е пропишано дека жалбата не го одлага извр-
шувањето на решението, тоа се наведува во диспозити-
вот.  

 
Член 5 

Образложението на решението содржи: кратко из-
лагање на предметот на надзорот, утврдената фактичка 
состојба, по потреба и причините кои биле решавачки 
при оцената на доказите и правните прописи кои со ог-
лед на утврдената фактичка состојба упатуваат на она-
кво решение како е дадено во диспозитивот.  

Ако жалбата не го одлага извршувањето  на  реше-
нието,  образложението содржи  и повикување  на  про-
писот кој  го предвидува тоа.  

 
Член 6 

Co упатството за правно средство субјектот на над-
зорот се известува дали против решението може да из-
јави жалба или да поведе управен спор или друга по-
стапка пред суд.  

Кога против решението може да се изјави жалба, во 
упатството се наведува на кого му се изјавува, во кој 
рок, со колкава такса му се предава и во колку приме-
роци се предава на надлежниот орган.  

Кога против решението може да се поведе управен 
спор, во упатството се наведува дека тужбата се подне-
сува до Управниот суд и во кој рок, а кога може да се 
поведе друга постапка пред суд, се наведува надлежни-
от суд  и во кој рок.  

 
Член 7 

Уводот на заклучокот содржи: назив и седиште на 
органот што го врши дејствието, број и датум на заклу-
чокот, назив на органот што го донесува заклучокот и 
основ за донесување од материјалниот закон. 

 
Член 8 

Диспозитивот на заклучокот содржи: дејствие што 
треба да се изврши, број и датум на предметот по кој е 
покрената инспекциската постапка и назив на субје-
ктот против кој е покрената инспекциската постапка. 

 
Член 9 

Образложението на заклучокот содржи: назив на 
органот што го извршил инспекцискиот надзор, видот 
на надзорот, назив на субјектот на надзорот, денот на 
вршењето на надзорот, предмет и содржина на надзо-
рот и број и датум на записникот од извршениот инс-
пекциски надзор. 

 
Член 10 

Co упатството за правно средство субјектот на над-
зорот се известува дека против заклучокот може да из-
јави жалба или да поведе управен спор или  да се пове-
де друга постапка пред суд, до кого се изјавува, во кој 
рок, со колкава такса се предава и во колку примероци 
се предава на надлежниот орган.  

Кога против заклучокот може да се поведе управен 
спор, во упатството се наведува дека тужбата се подне-
сува до Управниот суд и во кој рок, а кога може да се 
поведе друга постапка пред суд, се наведува надлежни-
от суд  и во кој рок.  

 
Член 11 

Решението и заклучокот ги потпишува инспекторот 
кој го вршел надзорот, освен во други случаи утврдени 
со закон кога ги потпишува функционерот на органот 
или од него овластено службено лице. 

 
Член 12 

Образец бр.1 на Решението за извршен инспекци-
ски надзор и Образец бр.2 на Заклучокот за извршен 
инспекциски надзор се дадени во прилог и се составен 
дел на  овој правилник. 

 
Член 13 

Овој правилник влегува во сила наредниот ден од 
денот на објавувањето во "Службен весник на Репуб-
лика Македонија".  
 

Бр.18-4311/1                   Министер за информатичко    
22 ноември 2011 година   општество и администрација,                          

   Скопје                             м-р Иво Ивановски, с.р.   

НАРОДНА БАНКА НА РЕПУБЛИКА МАКЕДОНИЈА 

3615. 

Врз основа на член 47 став 1 точка 6 од Законот за Народната банка на Република Македонија („Службен 

весник на Република Македонија“ бр. 158/2010) и член 2 став 1 точка 29 и член 64 став 3 од Законот за бан-

ките („Службен весник на Република Македонија“ бр. 67/2007, 90/2009 и 67/2010), Советот на Народната 

банка на Република Македонија донесе 

 

О Д Л У К А 

ЗА ИЗМЕНУВАЊЕ НА ОДЛУКАТА ЗА МЕТОДОЛОГИЈАТА ЗА УТВРДУВАЊЕ НА  АДЕКВАТНОСТА  

НА КАПИТАЛОТ 

 

I. Во Одлуката за изменување и дополнувања на Одлуката за методологијата за утврдување на адекватно-

ста на капиталот („Службен весник на Република Македонија“ бр. 31/2009), се врши следнава измена:  

1. Во точка II став 1, датумот: „31.12.2011“, се заменува со датумот: „30.06.2012“. 

II. Оваа одлука влегува во сила осмиот ден од денот на објавувањето во „Службен весник на Република 

Македонија“. 

 

О.бр. 02-15/XI-1/2011                                    Гувернер и претседавач 

24 ноември 2011 година                                                                                                         на Советот на Народната банка 

     Скопје                                                                на Република Македонија,  

                                                                         Димитар Богов, с.р. 

3616. 
Врз основа на член 47 став 1 точка 6 од Законот за 

Народната банка на Република Македонија („Службен 
весник на Република Македонија“ бр. 158/10) и член 23 
став 2 од Законот за девизното работење („Службен 
весник на Република Македонија“ бр. 34/01, 49/01, 
103/01, 51/03, 81/08, 24/11 и 135/11), Советот на Народ-
ната банка на Република Македонија донесе    

 
О Д Л У К А 

ЗА НАЧИНОТ И УСЛОВИТЕ ПОД КОИ РЕЗИДЕН-
ТИТЕ КОИШТО НЕ СЕ ОВЛАСТЕНИ БАНКИ, 
МОЖАТ ДА  ОТВОРААТ И  ДА  ИМААТ  СМЕТКИ 

ВО СТРАНСТВО 
 

I. ОПШТИ ОДРЕДБИ 
 
1. Со оваа одлука се определуваат начинот и усло-

вите под кои резидентите коишто не се овластени бан-
ки, можат да отвораат и да имаат сметки во странство. 

Сметките од став 1 на оваа точка се отвораат: 
- кај странски банки како трансакциски сметки (во 

натамошниот текст: сметки) и 
 - кај небанкарски странски организации како еви-

денциски сметки за порамнување на меѓусебните поба-
рувања и обврски со нерезиденти (во натамошниот 
текст: евиденциски сметки). 

Странска банка е правно лице регистрирано и со се-
диште надвор од Република Македонија коешто доби-
ло овластување за вршење банкарски активности од 
надлежен орган на земјата. 
 
II. УСЛОВИ И НАЧИН ПОД КОИ РЕЗИДЕНТИТЕ КО-
ИШТО НЕ СЕ ОВЛАСТЕНИ БАНКИ, МОЖАТ ДА 
ОТВОРААТ И ДА ИМААТ СМЕТКИ КАЈ СТРАНСКИ 

БАНКИ 
   
2. Резиденти коишто можат слободно да отвораат и 

да имаат сметки кај странски банки се:  
- дипломатски, конзуларни и други претставништва 

на Република Македонија во странство коишто се фи-
нансираат од Буџетот на Република Македонија;  

- физички лица со постојано место на живеење во 
Република Македонија, коишто привремено престоју-
ваат во странство, за време на нивниот престој во 
странство. Привремениот престој во странство се дока-
жува со важечки документ за престој или за работа. 

- странски физички лица кои привремено престоју-
ваат во Република Македонија. Привремениот престој 
во Република Македонија се докажува  врз  основа на 
важечка виза за престој или важечка работна виза во 
траење од најмалку шест месеци. 

- физички лица со постојано место на живеење во 
Република Македонија коишто во странство стекнале 
со право на: лична пензија, пензија од починат брачен 
другар, социјална помош, детски додаток, школарина 
на дете поради починат родител и премија/штета од 

осигурување на живот. Стекнатото право се докажува 
со соодветна документација издадена од надлежниот 
орган во странство, а за исплата на премија/штета од 
осигурување на живот и доказ дека договорот за осигу-
рување на живот не е склучен во спротивност со про-
писите во Република Македонија (доказ дека физичко-
то лице во моментот на склучување на договорот имал 
статус на нерезидент). 

Сметката кај странската банка може да се користи 
само за прилив врз основа на наведените стекнати пра-
ва. 

3. Останатите резиденти коишто не се овластени 
банки, може да отвораат и да имаат сметки кај стран-
ски банки, само врз основа на одобрение издадено од 
Народната банка на Република Македонија (во ната-
мошниот текст: Народната банка). 

Народната банка издава одобрение за отворање и 
имање сметки кај странски банки на резидент: 

- којшто има склучено договор за изведување инве-
стициски работи во странство;  

- којшто ќе отвори претставништво во странство 
што е составен дел на трговското друштво; 

- којшто врши услуги во меѓународниот транспорт 
на стоки и патници; 

- којшто врши работи во областа на научната деј-
ност; 

- за наплата на побарувања врз основа на судска од-
лука донесена од надлежен суд во странство, со која 
резидентот е задолжен да отвори девизна сметка кај 
странска банка и 

- за наплата на побарувања врз основа на продажба 
на недвижен имот во странство, во случај кога регула-
тивата на земјата во која се наоѓа имотот го обврзува 
резидентот да отвори сметка кај странска банка. 

- за наплата на побарувањата врз основа на закуп на 
недвижен имот во странство, во случај кога регулати-
вата на земјата во која се наоѓа имотот го обврзува ре-
зидентот да отвори сметка кај странска банка. 

- за наплата на побарувањата врз основа на диви-
денда или продажба на стекнати хартии од вредност во 
странство, во случај кога регулативата на земјата во ко-
ја се стекнати хартиите од вредност го обврзува рези-
дентот да отвори сметка кај странска банка. 

4. Народна банка го издава одобрението од точка 3 
став 1 на оваа одлука врз основа на образложено бара-
ње и соодветна документација којашто резидентот ја 
прилага кон барањето. 

Одобрението од точка 3 став 1 на оваа одлука се из-
дава најдолго за една година, а кај договорите за изве-
дување инвестициски работи, до времетраењето на до-
говорот.  

Барањето на резидентот од став 1 на оваа точка тре-
ба да е образложено и да содржи: податоци за подноси-
телот на барањето, основа, износ и вид на валута, наме-
на на средствата, назив на земјата и странската банка 
кај која се  отвора сметката. 

5. Одобрението од точка 3 став 1 на оваа одлука, се 
издава под следниве услови: 

а) за изведување инвестициски работи во странство 
до 20% од вредноста на склучениот договор; 

Доколку е договорена гаранција во вид на депозит 
помеѓу инвеститорот и изведувачот за квалитетно и на-
времено извршување на договорената работа, се издава 
одобрение во висина на депозитот и до истекот на га-
рантниот рок.  

Доколку, за времетраењето на инвестициските ра-
боти во странство, договорните странки го изменат ро-
кот за изведување на работите, резидентот е должен  во 
рок од пет работни дена  од склучувањето на анексот 
на договорот  да и достави на Народната банка барање 
за промена на важноста на одобрението.  

Доколку по завршувањето на работите на проектот 
во странство надлежните органи не го пресметале да-
нокот, а тоа е одредено со пропис на државата, рези-
дентот може да ги задржи средствата потребни за пла-
ќање на данокот на сметката кај странската банка до 
дефинитивното плаќање на данокот.  

б) за плаќање на трошоците за работа на претстав-
ништвото, до висината на предвидените месечни тро-
шоци за тековната година; 

 в) за плаќање на трошоците за употреба на транс-
портните средства (експлоатациски трошоци) на рези-
денти што даваат услуги во меѓународниот  транспорт, 
до висината на предвидените месечни трошоци за те-
ковната година; 

г) за плаќање на трошоците за извршување работи 
во странство во областа на научната дејност, до виси-
ната на предвидените месечни трошоци за тековната 
година; 

д) за наплата на побарувања врз основа на судска 
одлука донесена од надлежен суд во странство, до ви-
сината на износот во одлуката; 

ѓ) за наплата на побарувања врз основа на продажба 
на недвижен имот во странство, во случај кога регула-
тивата на земјата во која се наоѓа имотот го обврзува 
резидентот да отвори сметка кај странска банка и тој да 
е стекнат на начин којшто не е во спротивност со про-
писите во Република Македонија, до висината на изно-
сот од купопродажниот договор;  

е) за наплата на побарувањата врз основа на закуп 
на недвижен имот во странство, во случај кога регула-
тивата на земјата во која се наоѓа имотот го обврзува 
резидентот да отвори сметка кај странска банка и тој да 
е стекнат на начин којшто не е во спротивност со про-
писите во Република Македонија, до висината на изно-
сот на закупнината утврдена со договорот за закуп. 

ж) за наплата на побарувањата врз основа на диви-
денда или продажба на хартии од вредност во странс-
тво, во случај кога регулативата на земјата во која се 
стекнати хартиите од вредност го обврзува резидентот 
да отвори сметка кај странска банка и тие да се стекна-
ти на начин којшто не е во спротивност со прописите 
во Република Македонија, до висината на пресметаната 
дивиденда или до висината на износот од извештајот за 
склучената трансакција од брокерска куќа. 

6. Салдото на сметката на резидентот кај странската 
банка не смее да го надминува износот утврден со одо-
брението од точка 3 став 1 од оваа одлука, а средствата 
на сметката кај странската банка резидентот може да 
ги употреби  само за намената за која е издадено одо-
брението од точка 3 став 1 на оваа одлука.  

7. Доколку резидентот, пред истекот на рокот опре-
делен во одобрението, не поднесе барање да му се одо-
бри да има сметка кај истата банка и во наредниот пер-
иод, тој е должен да ја затвори сметката и средствата 
од сметката да ги внесе во Република Македонија, во 
рок од 30 дена од денот на престанокот на важноста на 
одобрението, од денот на престанувањето со работа на 
дипломатското, конзуларното и друго претставништво 
на Република Македонија, од денот на истекот на важ-
носта на документот за престој или за работа од точка-
та 2 став 1 алинеја 2 или од денот на престанокот на 
стекнатото право од точката 2 став 1 алинеја 4 од оваа 
одлука. 

По затворањето на сметката, резидентот од точка 3 
на оваа одлука е должен во рок од 10 дена  да ја изве-
сти Народната банка.  

   
III. ДОКУМЕНТАЦИЈА КОЈАШТО СЕ ПОДНЕСУВА ДО 
НАРОДНАТА БАНКА ЗА ИЗДАВАЊЕ ОДОБРЕНИЕ 

 
8. Резидентите коишто не се овластени банки, до 

Народната банка со барањето ја доставуваат следнава 
документација: 

а) за издавање одобрение за отворање и имање сме-
тка кај странска банка врз основа на инвестициски ра-
боти: 

- доказ дека резидентот е запишан во трговскиот ре-
гистар за вршење дејности коишто опфаќаат изведува-
ње инвестициски работи во странство. Изводот од тр-
говскиот регистар треба да биде издаден со датум не 
постар од 1 (една) година.; 

- примерок од договорот склучен со странскиот 
партнер за изведување инвестициски работи; 

Доколку се бара продолжување на рокот на важно-
ста на одобрението поради продолжување на рокот за 
изведување на инвестициските работи, се доставува 
примерок од анексот на договорот.  

Доколку по завршувањето на работите на проектот 
во странство не е платен данокот, се доставува приме-
рок од соодветниот пропис на земјата со кој се докажу-
ва обврската за плаќање на данокот и доказ за износот 
на неплатениот данок. 

б) за издавање одобрение за отворање и имање сме-
тка кај странска банка врз основа на плаќање на трошо-
ците за работа на претставништвото: 

- доказ дека резидентот е запишан во трговскиот ре-
гистар. Изводот од трговскиот регистар треба да биде 
издаден со датум не постар од 1 (една) година.; 

- примерок од документот  на  соодветен орган на 
странската држава со кој се докажува дека претстав-
ништвото е регистрирано во странство  и  

- пресметка на предвидените месечни трошоци за 
тековната година. 

 в) за издавање одобрение за отворање и имање сме-
тка кај странска банка за плаќање на трошоците за упо-
треба на транспортните средства (експлоатациски тро-
шоци):  

- доказ   дека   резидентот  е  запишан   во  тргов-
скиот  регистар  за  вршење дејности коишто опфаќаат 
меѓународен транспорт. Изводот од трговскиот реги-
стар треба да биде издаден со датум не постар од 1 (ед-
на) година. Доколку за вршење на дејноста е потребна 
согласност, дозвола или друг акт на државен орган, 
треба да се достави доказ за добиената согласност, доз-
вола или друг акт на државен орган согласно со закон; 

- пресметка на предвидените месечни трошоци за 
тековната година и 

- доказ за поседување сопствени транспортни 
средства или транспортни средства под закуп, лизинг 
или на користење. 

 Во случаите кога резидентот ја извршува услугата 
со транспортни средства земени под закуп, лизинг или 
на користење, се приложува примерок од договорот за 
закуп, лизинг, односно примерок од договорот за кори-
стење на транспортните средства. 

г) за издавање одобрение за отворање и имање сме-
тка кај странска банка за плаќање на трошоците за из-
вршување работи во странство во областа на научната 
дејност:  

- доказ дека резидентот е запишан во трговскиот ре-
гистар за вршење дејности коишто опфаќаат работи во 
областа на научната дејност, изводот од трговскиот ре-
гистар треба да биде издаден со датум не постар од 1 
(една) година; 

- примерок од договорот склучен со нерезидент за 
работи во странство во областа на научната дејност и 

- пресметка на предвидените месечни трошоци за 
тековната година. 

д) за издавање одобрение за отворање и имање сме-
тка кај странска банка за наплата на побарувања врз ос-
нова на судска одлука донесена од надлежен суд во 
странство: 

- доказ дека друштвото е запишано во трговскиот 
регистар. Изводот од трговскиот регистар или од дру-
гиот надлежен орган треба да биде издаден со датум не 
постар од 1 (една) година и 

- примерок од судската одлука донесена од надле-
жен суд во странство. 

ѓ) за издавање одобрение за отворање и имање сме-
тка кај странска банка заради наплата на побарување 
од продажба на недвижен имот: 

- доказ дека друштвото е запишано во трговскиот 
регистар и регистарот на други правни лица. Изводот 
од трговскиот регистар треба да биде издаден од над-
лежен орган со датум не постар од 1 (една) година. До-
колку се работи за резидент - физичко лице, се доста-
вува документ за идентификација; 

- доказ за начинот на стекнување на сопственоста 
на недвижниот имот во странство, којшто нема да биде 
во спротивност со прописите во Република Македони-
ја; 

- доказ дека недвижниот имот стекнат во странство 
е пријавен во Централниот регистар; 

- договор за купопродажба на недвижниот имот; 

- соодветен доказ дека регулативата на земјата во 
која се наоѓа недвижниот имот го обврзува резидентот 
да отвори сметка кај странска банка, за наплата на по-
барувањата врз основа на продажба на недвижен имот 
во таа земја. 

е) за издавање одобрение за отворање и имање сме-
тка кај странска банка заради наплата на побарување 
врз основа на закуп на недвижен имот: 

- доказ дека друштвото е запишано во трговскиот 
регистар и регистарот на други правни лица. Изводот 
од трговскиот регистар треба да биде издаден од над-
лежен орган и да не е постар од 1 (една) година. Докол-
ку се работи за резидент  - физичко лице, се доставува 
документ за идентификација; 

- доказ за начинот на стекнување на сопственоста 
на недвижниот имот во странство, којшто нема да биде 
во спротивност со прописите во Република Македони-
ја;  

- доказ дека недвижниот имот стекнат во странство 
е пријавен во Централниот регистар; 

- договор за закуп на недвижниот имот заверен од 
овластено лице (нотар). Доколку законодавството на 
земјата каде што се склучува договорот за закуп поина-
ку ја регулира заверката на договорот за закуп, потреб-
но е да се приложи соодветен документ или правно 
мислење од адвокат, со што ќе може да се потврди раз-
ликата во регулативата; 

- соодветен доказ дека регулативата на земјата во 
која се наоѓа недвижниот имот го обврзува резидентот 
да отвори сметка кај странска банка, за наплата на по-
барувањата врз основа на закуп на недвижен имот во 
таа земја.  

 ж) за издавање одобрение за отворање и имање 
сметка кај странска банка заради наплата на побарува-
ње врз основа на исплата на дивиденда и продажба на 
стекнати хартии од вредност во странство: 

- доказ дека друштвото е запишано во трговскиот 
регистар и регистарот на други правни лица. Изводот 
од трговскиот регистар треба да биде издаден од над-
лежен орган и да не е постар од 1 (една) година. Докол-
ку се работи за резидент  - физичко лице, се доставува 
документ за идентификација; 

- доказ за начинот на стекнување на хартиите од 
вредност во странство, којшто нема да биде во спро-
тивност со прописите во Република Македонија;  

- доказ за висината на пресметаната дивиденда или 
извештај за склучена трансакција од брокерска куќа; 

За одлучување во врска со барањето за издавање 
одобрение на резидент да отвори и да има сметка кај 
странска банка, Народната банка може да побара до-
полнително појаснување на доставената документација 
или доставување дополнителна документација.  

9. Документацијата којашто е потребна за издавање 
одобрение за отворање и имање сметка кај странска 
банка, согласно со оваа одлука, треба да биде доставе-
на во оригинал или заверена фотокопија од страна на 
овластено лице (нотар), а доколку не е напишана на ма-
кедонски јазик, треба да биде доставена и во превод из-
вршен од страна на овластен судски преведувач. 

IV. УСЛОВИ И НАЧИН ПОД КОИ РЕЗИДЕНТИТЕ КО-
ИШТО НЕ СЕ ОВЛАСТЕНИ БАНКИ, МОЖАТ ДА ОТВО-
РААТ И ДА ИМААТ СМЕТКИ КАЈ НЕБАНКАРСКИ  

СТРАНСКИ ОРГАНИЗАЦИИ 
 
10. Резидентите - правни лица коишто не се овла-

стени банки, може да отвораат и да имаат сметки кај 
небанкарски странски организации, како евиденциски 
сметки за порамнување на меѓусебните побарувања и 
обврски со нерезидентите, во следниве случаи: 

- учесници во меѓународни системи на порамнува-
ње врз основа на склучени договори и конвенции; 

- за услуги коишто ги вршат во меѓународниот сто-
ковен и патнички промет; 

- врз основа на осигурување и 
- врз основа на договори за долгорочна производна 

соработка. 
Под  долгорочна производна соработка, за потреби-

те на оваа одлука, се подразбира долгорочна производ-
на соработка на домашно и странско трговско друштво 
(договорни страни), во заедничко планирање, развој и 
производство на производи во сите фази од производс-
твото, како и меѓусебна размена и испорака на репро-
материјали, полупроизводи, делови и готови производи 
од ист вид, заради специјализација на производството. 

 Пред отпочнување со работа преку евиденциски 
сметки, резидентите се должни да ја впишат евиденци-
ската сметка кај Народната банка.  

Со барањето за упис во евиденцијата, резидентот 
приложува договор или друг документ за работа со 
евиденциска сметка во оригинал или заверена фотоко-
пија од страна на овластено лице (нотар). 

Резидентите се должни да ја известат Народната 
банка за престанувањето на работата со евиденциски 
сметки во рок од 5 (пет) работни дена од денот на за-
творањето на евиденциската сметка. 

 
V. ПРЕОДНИ И ЗАВРШНИ ОДРЕДБИ 

  
11. Одобренијата коишто Народната банка ги издала 

врз основа на Одлуката за начинот и условите под кои ре-
зидентите кои не се овластени банки, можат да отвораат и 
да имаат сметки во странство („Службен весник на Репуб-
лика Македонија“ бр. 91/07, 163/08, 157/09 и 60/11) остану-
ваат во важност  до рокот за кој се издадени. 

12. Евиденциските сметки што се запишани во ре-
гистарот на Народната банка врз основа на Одлуката за 
начинот и условите под кои резидентите кои не се ов-
ластени банки, можат да отвораат и да имаат сметки во 
странство („Службен весник на Република Македони-
ја“ бр. 91/07, 163/08, 157/09 и 60/11), со денот на влегу-
вањето во сила на оваа одлука, се сметаат за впишани 
евиденциски сметки кај Народната банка и за нив нема 
потреба повторно да се поднесува барање.  

 
 
 
 
 
 
 
 
 
 
 
 
 
 
 

13. Со влегувањето во сила на оваа одлука преста-
нува да важи Одлуката за начинот и условите под кои 
резидентите кои не се овластени банки, можат да отво-
раат и да имаат сметки во странство („Службен весник 
на Република Македонија“ бр. 91/07, 163/08, 157/09 и 
60/11). 

14. Оваа одлука влегува во сила осмиот ден од де-
нот на објавувањето во „Службен весник на Република 
Македонија“. 

 
  О.бр. 02-15/XI-2/2011          Гувернер и претседавач 
24 ноември 2011 година     на Советот на Народната банка 

     Скопје                      на Република Македонија,  
                                              Димитар Богов, с.р. 

___________ 
 

СОВЕТ НА ЈАВНИТЕ ОБВИНИТЕЛИ 
НА РЕПУБЛИКА МАКЕДОНИЈА 

3617. 
Советот на Јавните обвинители на Република Маке-

донија, согласно  чл.9  од  Законот за Советот  на Јав-
ните обвинители на Република Македонија („Службен  
весник РМ“ бр.150/07), на својата седница  одржана на 
15.11.2011   година го  донесе следното  

 
О Д Л У К А 

 
I 

На Коста Петровски роден 16.11.1947 година, избран 
на 01.08.2008 година за член на Советот на јавните обви-
нители на Република Македонија и  на 02.07.2010 годи-
на за  Јавен обвинител во  Јавното обвинителство на Ре-
публика Македонија, му се утврди престанок  на функ-
цијата член на Советот на јавните обвинители на Репуб-
лика Македонија и Јавен обвинител во Јавното обвини-
телство на Република Македонија поради исполнување 
на условите за старосна пензија. 

 
II 

Функцијата член на Советот на јавните обвинители 
на Република Македонија, Јавен обвинител во Јавното 
обвинителство на Република Македонија и работниот 
однос му  престанува заклучно со 30.11.2011 година. 

  
        СОР бр. 9/11                   Совет на Јавни обвинители 
16 ноември 2011 година         на Република Македонија 
           Скопје                            Претседател, 
                        Костадин Кизов, с.р. 

ВЛАДА НА РЕПУБЛИКА МАКЕДОНИЈА 
39. 

Врз основа на член 6 став 1 од Законот за меѓународни рестриктивни мерки (“Службен 
весник на Република Македонија“ бр. 36/11),  Владата на Република Македонија, на сед-
ницата, одржана на 20.11.2011 година, донесе 

 
О Д Л У К А 

ЗА ВОВЕДУВАЊЕ НА РЕСТРИКТИВНАТА МЕРКА СОГЛАСНО СО ОДЛУКАТА 
2011/239/ЗНБП НА СОВЕТОТ ОД 12 АПРИЛ 2011 ГОДИНА ЗА ИЗМЕНУВАЊЕ И 
ДОПОЛНУВАЊЕ НА ОДЛУКАТА 2010/232/ЗНБП ЗА ОБНОВУВАЊЕ НА РЕСТРИ-

КТИВНИТЕ МЕРКИ ПРОТИВ БУРМА/МИЈАНМАР 
 

Член 1 
Со оваа одлука се воведуваат рестриктивните мерки согласно Одлуката 2011/239/ЗНБП 

на Советот од 12 април 2011 година за изменување и дополнување на Одлуката 
2010/232/ЗНБП за обновување на рестриктивните мерки против Бурма/Мијанмар. 

 
Член 2 

Оваа одлука се однесува на следните видови рестриктивните мерки: 
- ембарго на оружје, 
- ембарго на стоки, 
- забрана за влез во Република Македонија и 
- финансиски мерки. 
 

Член 3 
Се определуваат Министерството за внатрешни работи, Министерството за одбрана, 

Министерството за надворешни работи, Министерството за економија, Министерството за 
финансии и Управата за спречување перење  на пари и финансирање тероризам за надлеж-
ни органи за спроведување на рестриктивната мерка. 

Член 4 
Надлежните органи од член 3 на оваа одлука вршат надзор над спроведувањето на ре-

стриктивните мерки. 
 

Член 5 
Спроведувањето на рестриктивната мерка се врши на начин утврден со Одлуката за 

спроведување на рестриктивните мерки воведени со Одлука на Советот на ЕУ 
2010/232/ЗНБП од 26 април 2010 година за продолжување на рестриктивните мерки про-
тив Бурма/Мијанмар и Одлуката 2011/239/ЗНБП на Советот од 12 април 2011 година за 
изменување и дополнување на Одлуката 2010/232/ЗНБП за обновување на рестриктивните 
мерки против Бурма/Мијанмар. 

 
Член 6 

Одлуката 2011/239/ЗНБП на Советот од 12 април 2011 година за изменување и допол-
нување на Одлуката 2010/232/ЗНБП за обновување на рестриктивните мерки против Бур-
ма/Мијанмар, во оригинал на англиски и во превод на македонски јазик е дадена во при-
лог на оваа одлука и е нејзин составен дел.  

 
Член 7 

Рестриктивната мерка ќе се применува до 30 април 2012 година. 
 

Член 8 
Оваа одлука влегува во сила наредниот ден од денот на објавувањето во “Службен вес-

ник на Република Македонија”. 
 

         Бр. 51-6767/1                  Заменик на претседателот 
20 ноември 2011 година                   на Владата на Република 
            Скопје                                             Македонија, 

                          м-р Зоран Ставрески, с.р.       

